
ЛЕКІ НА ХАЛТУРЫ“ПРАЙСЦІ ВЯСЁЛЫМ
НАТОЎПАМ”

АРТЫКУЛ ВАЛЕРЫЯ ФІЛІНА ПРА
САЮЗНУЮ ДЗЯРЖАВУ НА СТАР.4ЧЫТАЧЫ ПРА ДЗЕНЬ ВОЛІ НА СТАР. 2

МОЙ ДОМ – МАЯ КРЭПАСЦЬ
ЖЫХАРЫ МІНСКА БАРОНЯЦЬ СВАЁ ПРАВА НА ЎЛАСНАСЦЬ

“За пешаходную вуліцу без
рабаўнічага адсялення”. Пад
самаробным транспарантам
з  такім  надпісам  сабраліся
некалькі  соцень  чалавек  у
мінулую  суботу  на  вуліцы
Карла Маркса, каля кавярні
“Грунвальд”. Гэта жыхары на
вакольных  дамоў  выйшлі  з
пратэстам супраць магчыма
га іх высялення. Напярэдадні
стала вядома, што паводле
планаў  рэканструкцыі  пад
высяленне  прызначаныя
больш  за  80  кватэраў  у  да
мах №№ 7, 9, 19, 21а на вулі
цы Карла Маркса, а таксама
№ 17 на вуліцы Валадарскага.
Паводле архітэктурнага пла
ну развіцця Мінска ў  гэтых
дамах павінны размясціцца
трохзоркавы гатэль, казіно і
гандлёвы цэнтр.

Удзельнікаў  стыхійнага
мітынгу  спрабавала  супа
коіць мясцовае начальства –
намеснік кіраўніка адмініст
рацыі  раёна  Красуцкі,  ды
рэктар  раённага  УКБ  Каза
коўскі, а таксама прадстаўнік
“Мінскпраекта”  Рыбнікаў.
Яны пераконвалі людзей, што
іх меркаванні будуць уліча
ныя, паколькі праект, маўляў,
канчаткова яшчэ не зацверд
жаны. Між тым, у рукі жыха
роў патрапіў дакумент, пад
якім стаяць подпісы тых са
мых начальнікаў. У ім, у пры
ватнасці, ёсць такая фраза:
“жыхары дамоў супраць рэ

канструкцыі вуліцы і змянен
ня  жылога  фонду  на  гра
мадскі, таму плануецца іх вы
сяленне”.

Асаблівае абурэнне ўла
дальнікаў выклікае “прапано
ва” адміністрацыі пераехаць
у мікрараён на ўскраіне го
рада. Туды, дзе рэальны рын
кавы  кошт  кватэраў  удвая
меншы, чым у цэнтры. Але ж
суму кампенсацыі будзе выз
начаць  асобая  камісія  –  па
сваіх расцэнках.

Сярод тых, каму пагражае
высяленне  –  вядомы
пісьменнік Уладзімір Арлоў,
які на мітынгу трымаў плакат
«Толькі  ў  роднай  кватэры
напішу бестсэлер». Ён пратэс
туе супраць пазіцыі Леаніда
Казакоўскага, які ў  інтэрв’ю
“КП  в  Беларуси”  выказаў
меркаванне, што ў дамах на
пешаходай  вуліцы  жыць,
нібыта,  не  можна.  “Нідзе  ў
свеце такога няма, каб у пе
шаходнай зоне хадзілі людзі і
разглядалі бялізну на балко
нах”,  —заявіў чыноўнік.

Між тым, падобныя зоны
ёсць і ў Вільні,  і ў Варшаве, і
ў Рызе, і ў Рыме, і ў Лондане.
І паўсюль там жывуць людзі.
Паколькі менавіта пра  іх ва
ўсім свеце найперш думаюць
улады гарадоў ды архітэкта
ры, а не пра  начальства.

Аглядальнік
Рэдакцыйны каментар на

стар. 3
Пенсіянеры з вуліцы Карла Маркса просяць абароны ў кіраўніка
дзяржавы. Мінск, 2 лютага 2008 году.

ПРАПАНУЙЦЕ СВОЙ СЦЭНАР ДНЯ ВОЛІ-2008
ВАЛЯНЦІН АКУДОВІЧ, ФІЛОСАФ:

“СВЯТА, А НЕ ДЗЕНЬ СУПРАЦІВУ”
Калісьці 25 сакавіка шэсці і мітынгі збіралі шмат народу. Ад
раджэнне набірала моц, і на той час гэта было цалкам нар
мальна. Бо шэсці сапраўды ўражвалі і мелі магутны эфект. А
ўлада была вымушаная кідаць на іх усе сілы, якія яна мела.
Але потым, калі, з аднаго боку, адраджэнская хваля спала, а з
другога, улада дасягнула пэўнага эфекту праз гвалт і застра
шэнне, пачалася, прабачце, бздура. Дні 25 сакавіка збіралі
больш “маніфестантаў у цывільным”, чым уласна рэальных
удзельнікаў. Але іх усё роўна вялі на ОМОН, на шчыты. І ня
кай задачы, акрамя як прадэманстраваць, што адбылася яшчэ
адна акцыя, ніхто сабе не ставіў... Мне ўжо даўно 25 сакавіка
бачыцца святам, а не днём супраціву. Я прапаную, узгоднена
з уладамі, знайсці нейкую пустку, выган, што заўгодна. Арга
нізаваць там розныя гандлёвыя кропкі, шапікі, сцэну. Каб
людзі маглі прысці туды без страху. Усе, хто хоча адзін адна
го пабачыць. Хай там выступяць, можа, і палітыкі. А можна і
без іх. Трэба зрабіць свята. Напрыклад, такое, як ладзіць газе
та французскіх камуністаў “Юманітэ”. Каб людзі не хаваліся, а
бралі дзяцей, прызначалі сустрэчы, мелі магчымасць выпіць
піва.

ВЕРАНІКА, СТУДЭНТКА:

“НАЛАДЗІЛА Б ФЕЕРВЕРК”
Я б увесь дзень круціла беларускую музыку праз фортку. Ад
НРМ і Данчыка да “Песняроў” і “Сяброў”. Каб уся вуліца на
поўнілася нашым святам. А ўвечары наладзіла б феерверк.
Калі б кожны дзясяты патрыёт выпусціў а 10й гадзіне па ад
ным салюце, мы б не толькі ўбачылі, але й пачулі б, наколькі
нас многа. Шуму было б на ўсю Беларусь.

ВЯЧАСЛАЎ  СІЎЧЫК, ПАЛІТЫК:

“СПАДЗЯЮСЯ НА МАСАВУЮ АКЦЫЮ”
Гэта свята беларускай нацыі. І я вельмі спадзяюся, што будзе
масавая вулічная акцыя, якая будзе насіць падкрэслена свя
точны характар. Што нам удасца прайсці па праспекце Ска
рыны ў цэнтры Мінска. І ў звязку з тым, што гэты год – 90год
дзе БНР – год, калі такія каштоўнасці, як незалежнасць, вельмі
актуальныя для ўсяго беларускага грамадства, думаю, што
тыя акцыі, якія запланаваныя (акрамя вулічных, будуць адбы
вацца форумы, круглыя сталы), яны стануць яшчэ адным кро
кам да дэмакратычнай Беларусі.

ЯЎГЕН, КАМЕРСАНТ:

“З ДУХАВЫМ АРКЕСТРАМ”
Хай гэта будзе той жа Бангалор. Але дадаць туды толькі адну
дэтальку. Якая зменіць увесь антураж гэтага мінорнага мес
ца. Маю на ўвазе духавы аркестр.  І хай ён грае хоць марш
“Мы выйдзем шчыльнымі радамі”, хоць “Слонімскі вальс” Но
вікаПеюна, хоць “Паланез” Агінскага. Гэта будзе сапраўнае
свята! Пад гукі духавога аркестра можна гуляць, можна пад
пяваць, можна гаманіць. Гэта ярка, гэта тэатральна. Хтосьці
адчуе сябе “паручнікам у адстаўцы”. Хтосьці вернецца ў мала
досць. Колькі пенсіянераў скажуць пасля “дзякуй”! А якімі
прыгожымі будуць нашы паненкі! Даеш аркестр!

АРТУР КЛІНАЎ, МАСТАК:

“ПАЧЭПІМ СТУЖКІ”
Ясна, што маніфестацыя адбудзецца так ці йнакш. Але пасіў
ных і салідарных нашмат больш, чым прыходзіць на галоў
ную падзею. Да таго ж пераважная бальшыня народу не ў

Мінску жыве. Таму я прапанаваў бы зрабіць такую акцыю са
лідарнасці, каб кожны на сваёй хаце, на плоце, на антэнцы
аўтамабіля, на фортцы проста павесіў белчырвонабелую
стужку. Такая акцыя салідарнасці не патрабуе вывешваць
сцяг панад дахам ці ісці на плошчу. Хай бы кожны, для каго
гэты дзень ёсць святам, адзначыўся стужкай. І калі мы раптам
пабачым, што гэтых стужак багата па ўсёй Беларусі, мы лішні
раз адчуем, што нас многа. І настрой будзе іншы. Гэта ўжо не
“тры тысячы мітынгоўцаў”.

ТАЦЯНА, НАСТАЎНІЦА:

“НЕ ТРЭБА ЗАЦЯГНУТЫХ МІТЫНГАЎ”
Мне цікава было б пайсці на свята з дзецьмі. Каб людзі маглі
прыйсці з сям’ёй. Каб гэта не прывязвалася да нейкага адна
го месца, а ў кожным раёне была магчымасць сабрацца, па
гаманіць, паспяваць. Тады не будзе вялікага натоўпу, куды
страшна ісці. Падругое, не павінна быць зацягнутых мітын
гаў з доўгімі прамовамі. Людзям цікава паслухаць музыкаў,
паэтаў, пісьменнікаў. Акрамя таго, трэба арганізаваць гандаль
беларускімі творамі – кнігамі, касетамі, фільмамі. Здорава
было б, каб самі творцы ў гэты дзень гандлявалі сваімі тво
рамі. Мастакі – карцінамі, пісьменнікі – кнігамі  і г.д. Гэта  і
творчая сустрэча, і магчымасць узяць аўтограф, а для каго —
проста пазнаёміцца з жывой беларускай культурай.

МАКСІМ ЖБАНКОЎ, КІНАКРЫТЫК:

“ПАТРЭБНЫ МІРНЫЯ  АКЦЫІ”
Можна  паспрабаваць  зрабіць  “атаку”  на  ФМстанцыі:
сінхронна ў гэты дзень замаўляць на розных радыёстанцыях
выключна беларускую музыку. Ці вось такая ідэя. Узяць аўтап
латформу, пасадзіць на яе музыкаўдудароў і правезці па го
радзе. Няўжо нехта забароніць музычную вандроўку? Вельмі
мірныя і прыгожыя акцыі.

ВАЛЕРЫ, БЕСПРАЦОЎНЫ:

“УСІХ ЗАПРАШАЮ Ў ЧЭБУРЭЧНУЮ”
Дзе была абвешчана БНР? У доме на Валадарскага ў Мінску.
Што там цяпер? Чэбурэчная з гарэлкай. Я з сябрам пайду ў
гэты дзень менавіта ў гэтую “Чэбурэчную”. Каб выпіць за ўсіх,
для каго Беларусь не пусты гук. Запрашаю ўсіх. Някепска было
б пасля ўскласці кветкі да сцяны Пішчалаўскага замка. У па
мяць усіх, хто палёг за незалежнасць.

ЛЯВОН ВОЛЬСКІ, МУЗЫКА:

“ПРАЙСЦІ НЕ КАЛОНАЙ, А ВЯСЁЛЫМ
НАТОЎПАМ”
Я прапанаваў бы не рабіць усё вельмі сур’ёзна. Як гэта звы
чайна робіцца – мітынг, мартыралог. Ясна, што за ідэю шмат
людзей загінула, але... Мне падаецца, што свята мусіць быць
светлым і вясёлым. Можна пакарыстацца досведам ірландцаў.
Там на дзень Святога Патрыка ў адзенні дамінуе зялёны ко
лер: зялёны гальштук, зялёны капялюш і гэтак далей. Тое ж
самае можа быць у нас. Белыя і чырвоныя дэталі ў адзенні.
Чырвоны гальштук на белай кашулі. Можна не марнаваць
грошы на налепкі “Достал”, а папросту замовіць белчырво
набелыя смешныя капелюшы ці гальштукі. Шмат людзей спа
чуваюць нацыянальнай ідэі і з задавальненнем далучыліся б
да святкавання. Але яны не хочуць  ісці на мітынг, бо там
б’юць. Можна масава прайсціся па цэнтры горада. Не аргані
заванай калонай, а вясёлым натоўпам. Пасядзець у кавярнях.
Потым раю выстаўляць на гаўбец ці ў адчыненае вакно ка
лонкі з беларускай музыкай.

Каментар

Адным абзацам

Беларуская моладзь адзначыла 170-я ўгодкі Кастуся Каліноўскага на месцы пахавання героя на
Замкавай гары ў Вільні. Маладафронтаўцы чакалі, што ўдзел у акцыі возьме іх лідэр Зміцер Даш-
кевіч, але таго не пусцілі праз беларускую мяжу.
На здымку: Пра Кастуся Каліноўскага расказвае доктар гісторыі прафесар ЕГУ Алесь Смалянчук.
Вільня, 2 лютага 2008 году. Здымак газеты «Свабода».

Ці ёсць у вас прыватызава
ная кватэра, чытач? Прыва
тызаваная  –  гэта  азначае,
што вы яе выкупілі ў дзяржа
вы паводле закону,  і цяпер
яна належыць вам.

Так  думалі  і  жыхары
дамоў на вуліцы Карла Мар
кса ў Мінску. Пакуль началь
ства аднойчы не вырашыла
за іх, што цяпер у іхніх дамах
будуць  казіно  ці  нейкія
іншыя  ўстановы  і  офісы.  У
кожным выпадку, цяпер там
не  павінны  жыць  людзі.  Бо
яму, начальству, не падаба
ецца бялізна на балконах. Як
быццам нашы беларускія на
чальнікі раслі дзенебудзь у
фешэнебельных кварталах –
у БеверліХілз ці на Пікадылі
ў  Лондане.  Прапанаваў  бы
хтонебудзь тамтэйшым жы
харам перасяліцца...

Яно,  начальства,  усур’ёз
лічыць,  што  ўсе  кватэры,
дамы, вуліцы і гарады нале
жаць  не  нам,  грамадзянам
Беларусі,  а  ўладзе.  То  бок,
чыноўнікам, якія знаходзяц
ца на службе ў грамадства.
Яны ўпэўнены, што мы павін
ны слёзна прасіць у іх, каб у
нас  не  забіралі  нашу  ўлас
насць. І што яны могуць пля
ваць на ўсе свае законы і па
перы – напрыклад, ордэр на
кватэру. Бо законы ж напіса
ныя не для іх.

А  вось  менчукі  з  вуліцы
Карла Маркса так не лічаць.
І добраахвотна ехаць на вы
селкі адмовіліся.  І гэты факт
начальства  вельмі  здзівіў  і
азадачыў.

Пенсіянеркі, напэўна, не
адчуваюць іроніі ў сваіх зак
ліках да кіраўніка дзяржавы
абараніць  іх.  А  нехта,  ма
быць, лічыць, што ўсіх жыха
роў  “прэстыжных  дамоў”  у
цэнтры сталіцы даўно трэба
выселіць.

Але ўсё больш людзей па
чынаюць разумець простыя
рэчы: сёння выселяць суседа,
а заўтра прыйдзе твая чарга.
І пачынаюць бараніць сваё
права  ўласнасці.  І  гэта  для
сталення  грамадства  зна
чыць нашмат больш, чым усе
выбарчыя кампаніі ды заклікі
да дэмакратыі разам узятыя.

ГРОНКІ
ГНЕВУ

Выйшаў на волю Артур
Фінькевіч. Летась 20 снежня
суд  Кастрычніцкага  раёна
Магілёва асудзіў яго на паў
тары гады турмы за “ўхілен
не ад адбыцця пакарання”.
Раней Фінькевіч быў асуджа
ны на два гады «хіміі» за пал
ітычныя  графіці.  У  пачатку
снежня 2007 году ён павінен
быў выйсці на волю, але за
месяц да гэтага апынуўся ў
СІЗА. Сёлета 5 лютага ў Магі
лёўскім абласным судзе суд
дзя  Ігар  Прошка  вынес  ра
шэнне – замяніць пакаранне
Фінькевічу на паўгады турмы
і вызваліць хлопца зпад вар
ты. За некалькі тыдняў да гэ
тага быў вызвалены з турмы
старэйшы сябра і паплечнік
Фінькевіча Зміцер Дашкевіч.

У Мінскі гарвыканкам па-
дадзена заяўка на правяд-
зенне мітынгу і шэсця  ў
Дзень Волі – 25 сакавіка. Гэ
таму была прысвечана прэс
канферэнцыя сяброў аргкам
ітэта па святкаванні 90год
дзя БНР, якая прайшла 6–га
лютага ў сядзібе БНФ.  Заяўн
ікамі акцыі выступілі Лявон
Баршчэўскі,  Аляксандар
Мілінкевіч, Мікола Статкевіч і
Анатоль Лябедзька. Выраша

на  сабрацца  25  сакавіка  ў
Мінску а 18 гадзіне на пля
цоўцы  каля  філармоніі  на
плошчы Якуба Коласа. Шэсце
рушыць праспектам Незалеж
насці, па вуліцах Валадарска
га, Гарадскім вале, Багданов
іча, Купалы да помніка Макс
іму Багдановічу. Падчас шэс
ця яго ўдзельнікі ўскладуць
кветкі да помнікаў Якубу Ко
ласу, Янку Купалу, да будын
ка, дзе была абвешчана БНР,
да помнікаў Міцкевічу і Баг
дановічу.  Партыя  БНФ  на
кіравала зварот да старшыні
дэлегацыі па стасунках з Бе
ларуссю ў Еўразвязе Яцэка
Пратасевіча,  прапануючы
зладзіць напярэдадні 25 сака
віка беларускі тыдзень у Еў
рапарламенце.

Адбылася прэзентацыя
Збору твораў Васіля Быкава
ў Нацыянальным выставач-
ным цэнтры ў Мінску. Вы
данне падчас адкрыцця ХV
га  Міжнароднага  кніжнага
кірмашу  6га  лютага  прад
ставілі дырэктар маскоўскага
выдавецтва «Время» Барыс
Пастэрнак і старшыня Саюзу
беларускіх  пісьменнікаў
Алесь Пашкевіч. На прэзента
цыі прысутнічала ўдава Бы

кава Ірына. Пакуль што з 14
тамоў выйшлі першыя шэсць.
Планпраспект гэтага выдан
ня яшчэ пры жыцці падрых
таваў сам пісьменнік. У 2006
годзе вялікую дапамогу ў вы
хадзе першых тамоў аказаў
тагачасны кандыдат на прэз
ідэнта Аляксандр Казулін (за
раз ён у турме).

У ЗША вызначыліся га-
лоўныя фаварыты прэзі-
дэнцкай гонкі. Падчас “прай
мерыз” (папярэдніх выбараў),
якія прайшлі 5 лютага, больш
як  у  дваццаці  штатах,  най
большай падтрымкай зару
чыліся Джон Маккейн у рэс
публіканцаў і Хілары Клінтан
у  дэмакратаў.  І  Клінтан,  і
Маккейн крытыкуюць паліты
ку  Крамля  і  асабіста  прэзі
дэнта  Пуціна.  Маккейн  не
аднойчы крытыкаваў такса
ма Аляксандра Лукашэнку. У
жніўні 2004 году Джон Мак
кейн паабяцаў: «Мы будзем
змагацца  за  тое,  каб  Бела
русь вызвалілася ад тыраніі».
Ён адзін з суаўтараў амеры
канскага Акта аб дэмкратыі ў
Беларусі. Беларуская дыяспа
ра ў ЗША традыцыйна гала
суе за рэспубліканцаў.

Паводле СМІ

ЛЕКІ НА ХАЛТУРЫ
КУДЫ ПАДЗЕЛІСЯ “САЮЗНЫЯ ГРОШЫ”?

Так званая саюзная дзяр
жава з даўгабуду ператвары
лася ў марнаванне сродкаў.
Гэта мусілі прызнаць падчас
асабістай  сустрэчы  Аляк
сандр Лукашэнка  і кіраўнік
Падліковай палаты Расіі Сяр
гей Сцяпашын.

Рэалізацыя саюзных праг
рам вядзецца дрэнна – гэта
сцвярджае беларускае ўрада
вае агенцтва БЕЛТА са спа
сылкай на Сцяпашына. З 21
запланаванай праграмы вы
канана крыху больш за пало
ву  –  12.  Праекты  толькі
ўзгадняюцца па 34 гады. Мо
жаце  ўявіць  сабе,  як  хутка
яны дойдуць да фіналу.

Сцяпашын  падсумоўвае:
“Складваецца ўражанне, што
міністэрствам і ўстановам не
надта цікава гэтым займац
ца. Яны жывуць сваім жыц
цём,  а  саюзная  дзяржава  –
сваім”. (Вось толькі датычна
апошняй паўстае пытанне: а
ці жыве яна наогул? – В.Ф.)

Ратаваць становішча Сяр
гей Сцяпашын вырашыў ра
зам з беларускім калегам –
старшынём  Камітэта  дзяр
жаўнага кантролю Зянонам
Ломцем. Цяпер КГК і Падліко
вая  палата  штоквартал  бу
дуць рабіць справаздачу на
конт таго, як рэалізуюцца са
юзныя праграмы.

Аднак выглядае, што гэта
лекі  на  халтуры.  Бо  іх  ужо
ўжывалі – і без асаблівага по
спеху.

Два гады таму Сцяпашын
адзначаў,  што  саюзныя
фінансы  ідуць  немаведама
куды. Тады ён канстатаваў, у
прыватнасці, што ў “развіццё
саюзнага тэлебачання былі
ўкладзеныя вялікія грашовыя
сродкі, але ў Расіі нават не
ведаюць, што такое тэлеба
чанне  існуе”.  (У  Беларусі,
зрэшты,  таксама  –  В.Ф.)  Як
спяваў  Уладзімір  Высоцкі:
“Дзе грошы, Зін?”

Сцяпашын  загадаў  выс
ветліць,  куды  падзеліся
сродкі. Вынік нулявы: ні гро
шай, ні саюзнага тэлебачан
ня, ні судовых працэсаў над
злачынцамі,  якія  пазбавілі
беларусаў і расіян агульнай
тэлепрасторы.

А  прыканцы  2006  году
кіраўнік Падліковай палаты
спрабаваў  разабрацца  са
“Славянскім базарам”.  “Не
зразумела,  як  траціліся
сродкі, у тым ліку 9 мільёнаў
рублёў,  што  выдаткавала
Расія”, – абураўся Сцяпашын.
Наконт гэтага фестывалю на
ват  рыхтаваўся  ліст  у
Міністэрства  ўнутраных
справаў Беларусі, але, выгля
дае,  што  пошта  ў  саюзнай
дзяржаве таксама не працуе.

Можна  было  б  узгадаць
яшчэ  шэраг  аналагічных
фактаў, але навошта марна
ваць паперу? Нашая ж газета
з саюзнага бюджэту не фінан
суецца,  таму  мы  мусім  аш
чадна ставіцца да сваіх срод
каў.

Добра  ведае  пра  грашо
выя своеасаблівасці саюзнага
даўгабуду і Аляксандр Лука
шэнка. Акурат у мінулую пят
ніцу Сяргей Сцяпашын асвя
жыў памяць кіраўніка Бела
русі на гэты конт. Той сумна
паківаў галавой, а на наступ
ны дзень паляцеў у Сочы –
працягваць “будоўлю века”.

Афіцыйныя паведамленні
наконт сустрэчы былі непры
стойна сціплымі. Тое самае
агенцтва БЕЛТА, спрабуючы
напісаць хоць нешта, зрабіла
першай асобе Беларусі “мяд
звежую паслугу”. Вось цытата
з  паведамлення  агенцтва:
“Аляксандр Лукашэнка наве
даў горнатурыстычны цэнтр
“Гранд атэль Паляна” і асабі
ста ацаніў трасы для катання
на горных лыжах”. Шыкоўны
занятак для кіраўніка дзяр
жавы!  Як  яны  там,  у  гэтым

“Гранд атэлі” жылі раней без
ягонай ацэнкі.

Потым адбылася сустрэча
на вышэйшым узроўні  “без
гальштукаў”. А вось пра што
насамрэч гаварыў Аляксандр
Лукашэнка з Уладзімірам Пу
ціным, Дзмітрыем Мядзвед
зевым і Віктарам Зубковым,
засталося таямніцай, святло
на якую не пралілі ні БЕЛТА,
ні расійскія СМІ.

Зрэшты, гэта сакрэт Палі
шынэля.  Відавочна,  што
Крэмль жадае, як максімум,
далучыць Беларусь да РФ, а
як  мінімум,  захаваць  яе  ў
сферы свайго ўплыву. Пакуль
што  атрымліваецца  нешта
нават не сярэдняе, а нераз
борлівае. То Масква і Мінск
сябруюць за кубкам гарбаты,
то  высвятляюць  адносіны
ледзь не да бойкі. Дамова ж
пра саюзную дзяржаву нагад
вае састарэлае шлюбнае пас
ведчанне, якое выкарысто
ўваюць у якасці падстаўкі пад
патэльню.

Але цалкам адмовіцца ад
гэтай  фікцыі  не  жадае
ніводзін з бакоў. У тым ліку,
мусіць,  і  зза прэтэнзіяў на
спадчыну.  Пакуль,  праўда,
ніхто паміраць не збіраецца,
але хто там ведае, як жыццё
павернецца.

Таму працягваюцца гэтыя
гульні ў саюзную дзяржаву.
Штогод значная частка ейна
га бюджэту знікае ў невядо
мым  накірунку.  І  найболь
шае,  на  што  можна  раз
лічваць – гэта на тое, што ў
выніку сумесных намаганняў
Сцяпашына і Ломця з 21 са
юзнай праграмы будуць рэа
лізаваныя не 12, а, прыкла
дам, 13. Хаця больш верагод
на, што ўсё, наадварот, пойд
зе на скон.

Толькі  ж  аплачваецца
ўвесь  гэты  марнатраўны
праект за кошт нашых з вамі
падаткаў.            Валеры Філін

ЦЭНЫ НА ПРАДУКТЫ
ЗНОЎ ВЫРАСТУЦЬ

Міністэрства гандлю Бела
русі станоўча паставілася да
ініцыятывы  Міністэрства
сельскай гаспадаркі і харча
вання ўзняць закупныя і ган
длёвыя цэны на малочную і
мясную прадукцыю.

Пра  гэта  1  лютага  паве
даміў  міністр  гандлю  РБ
Аляксандр Іванкоў.

Рост цэнаў чыноўнікі тлу
мачаць клопатам пра насы
чэнне  ўнутранага  рынку
прадуктамі харчавання. Маў
ляў, калі цэны не ўзнімаць –
харчы ўцякуць за мяжу, дзе
яны каштуюць больш. І з Бе
ларусі ў Расію зноў пойдуць
“харчовыя цягнікі”.

“У памежных з Беларуссю
краінах закупныя цэны ў 24
разы вышэй, чым у рэспублі
цы”,  –  адзначыў  Іванкоў.  І
дадаў: “Тады вывезуць з краі
ны рэсурсы на цягніках”.

Паводле ацэнак Мінсель
гасхарча,  цэны  на  малоко,
кефір, смятану і тварог неаб
ходна павялічыць у сярэднім
на 25%, сметанковае масла
— на 47%, цвёрдыя сыры —
на 16%, мяса — на 16%, мяс
ныя прадукты — на 14%.

Дзеля справялівасці трэба
сказаць, што цэны на харчы
растуць не толькі ў Беларусі,
але ва ўсіх без выключэння
суседніх краінах. Падчас суст
рэчы з прэзідэнтам Расіі Пуц
іным у Сочы Лукашэнка пас
кардзіўся,  што  ў  сусветнай
гаспадарцы  адбыўся  рост
цэнаў на харчаванне, а гэта
адбілася і на Расіі,  і на Бела
русі. “Але затое сяляне змо
гуць атрымаць дадатковыя
даходы”, – знайшоў пазітыў
кіраўнік дзяржавы. Дадатко
выя даходы сялянаў – гэта,
канечне, няблага. Праблема
толькі ў тым, што за ростам
цэнаў не паспявае заробная
плата. Многія на сваім сямей
ным бюджэце ўжо адчулі во
сеньскае і пераднавагодняе
ўздаражанне прадуктаў. Выг
лядае, сёлетні год прынясе
нам новыя сюрпрызы.

«Мы  паступова  ідзем  да
павелічэння  цэнаў,  нельга
адразу ўзняць цэны”, – тлу
мачыў журналістам міністр
гандлю. Клопат міністэрства
пра пакупнікоў прыемны, ды
толькі паступовае падаражан
не толькі адтэрмінуе прабле

Эканоміка

Нам пішуць
З  ІП цяпер змагаюцца як

пры Саветах з фарцоўшчы
камі. Розніца: тых саджалі за
продаж дэфіцыту па высокай
цане,  а  ІП  разганяюць  за
продаж  па  нізкай  цане.  І

толькі ТАМ, на самым версе,
ведаюць дакладна, хто можа
жыць  не  БЕДНА,  а  хто  не
выйшаў тварам. Яўген

* * *
Дзякуй Богу, ёсьць «Свабо

да»!  Чым  болей  піша  Абла
жэй,  Тым  да  свабоды  мы
бліжэй. Нас многа, тых, хто
любіць Беларусь.  І яна яшчэ
будзе жыць, як ніколі, таму
што Прыгажосць ваюе свет.

БАСЕЙН У
АЛЕКСАНДРЫІ

Гаспадыня

З РАСПРАНАЛЬНІ ВЫЙШАЎ ВУСАТЫ
ЗДАРОВЫ МУЖЧЫНА

Спачатку мы ехалі па цём
найцёмнай  дарозе  сярод
змрочных  елак.  Пасля  ўба
чылі ўдалечыні яркае святло,
сканцэнтраванае над адным
аб’ектам  –  быццам  сярод
цемры  беларускіх  палёў
апусціласля іншаземнае НЛА.
Але  нічога  касмічнага...  На
ўзбочыне  дарогі  з’явіліся
людзі, прыкметныя ў цемры, –
законапаслухмяныя – усе з
флікерамі.

І адразу мы ўбачылі ўка
зальнік “Александрыя” .

“Александрыыя!” – заспя
ваў пад “Песняроў” адзін са
спадарожнікаў  –  у  далёкія
1980ыя  лідэр  аршанскага
рокгурта  “Калыска  для
коткі”.  “Не тое пяеш, – пап
равілі яго, – “Песняры” спя
валі “Александрыына” – гэта
жаночае імя, а Алескандрыя
– родная вёска Лукашэнкі”.
Вось і прыехалі.

Тое, што здалёк здавалася
касмічнай  талеркай,  зблізу
аказалася спартовым цэнт
рам, пабудаваным у вёсцы на
асабісты  загад  Лукашэнкі.
Комплекс складаецца з аква
парка,   вялізнай спартовай
ды  трэнажорнай  залаў.  Ва
кол  спорткомплекса  шмат
машын. Увечары сюды з’язд
жаюцца людзі з навакольных
гарадоў – Копысі, Шклова, Ба
рані і Оршы. У гэтых гарадах
няма  аквапаркаў  і  нават
няма басейнаў з разавым на
ведваннем – калі можна не
набываць абанемент, а про
ста, заплаціўшы грошы, пап
лаваць у сваё задавальненне.
Там басейны знаходяцца, га
лоўным  чынам,  на  розных
прадпрыемствах,  і  трапіць
туды можна толькі праз за
водскую прахадную, папярэд
не  набыўшы  абанемент.  А
прыхільнікаў здаровага ладу
жыцця ў гэтых гарадах хапае.
Таму аквапарк у Александрыі
не пустуе. Днём яго наведва
юць дзеці з вёсак, а таксама
возяць сюды арганізавана  і

дарослых вясковых жыхароў,
а пасля 18.00 – вольнае на
ведванне па запісу.

Пры ўваходзе нас сустрэлі
ветлівыя  жанчыны  ў  белых
блюзках і чорных нагавіцах,
патлумачылі, што тэлефоны
(папярэдне адключыўшы) мы
можам пакінуць у гардэро
бе: “Не хвалюйцеся, у нас тут
нічога не знікае”. У гардэро
бе  мы  пераабуліся,  далей
пайшлі  ў  тапках  –  гэта  тут
абавязкова – тапкі і шапкі гу
мовыя. Усё паўсюль цёплае,
чыстае і прыемнае – новень
кае.  Тут  ёсць  басейн  на  25
метраў,  саўна  і  джакузі  і
асобны басейн для маленькіх
дзетак. І ўсё аформлена ў ан
тычным  стылі  –  калоны,
порцікі, блакітная і сіняя ма
заіка, лавы ўздоўж басейна з
падагрэвам.

Паплаваць у басейне каш
туе  тры  пяцьсот,  асобныя
кошты на джакузі і на саўну.
Вось гэтага я не зразумела –
няўжо ёсць людзі, якія бяруць
толькі джакузі  і сядзяць там
цэлую гадзіну? Пра гэта трэ
ба яшчэ даведацца. Напэўна,
можна  заказаць,  каб  было
ўсё ў комплексе...

Людзей шмат. Басейн по
ўны.  Жанчыны  ў  прыгожых
купальніках,  рознакаляро
вых тапках і шапках. Тут мож
на і людзей паглядзець, і сябе
паказаць  –  свецкае  жыццё
ідзе  поўным  ходам.  Вось  з
мужчынскай  распранальні
выйшаў вусаты здаровы муж
чына  ў  чорных  плаўках  –
яўна мясцовы, бо копія Лука
шэнкі. Радасна ўсміхнуўся  і
даў нырца. Проста цудоўна ў
александрыйскім аквапарку.

Я плавала  і думала: “Што
гэта? Няўжо, сапраўды, такі
незвычайны  і фантастычны
клопат пра простага чалаве
ка? Ці нешта іншае? Напрык
лад,  увасабленне  дзіцячай
мары?”

Паліна Качаткова

му, але ніяк яе не вырашыць.
Выйсцем магло б стаць рэз
кае павелічэнне зарплаты. І ў
Літве, і ў Польшчы, і ў той са
май  Расіі  зарплаты  нашмат
вышэйшыя, чым у Беларусі.
Хоць цэны на прадукты там
цалкам  сувымерныя  з  на
шымі, а часам і меншыя. Але
варыянт з падвышэннем зар
платы ўрад, чамусьці, не раз
глядае.

МІНУС 8 МІЛЬЯРДАЎ
У 2007 годзе рэзка ўзрасло

адмоўнае сальда Беларусі ў
знешнім  гандлі  (гэта  зна
чыць,  куплена  тавараў
больш, чым прададзена). У па
раўнанні з 2006 годам гэтае
адмоўнае сальда павялічыла
ся  на  65,6%.  З  2  мільярдаў
617,5 мільёнаў да 4 мільярдаў
335,1 мільёна даляраў. Экс
парт вырас на 23,3%, а імпарт
—  на  28,3%.  Дысбаланс  у
гандлі  з  Расіяй    —  мінус  8
мільярдаў 300,1 мільёна да
ляраў.  Год  таму  было  6
мільярдаў  253,8  мільёна.  У
гандлі з Украінай плюс 2006
году (10,3 мільёна даляраў)
ператварыўся летась у мінус
– 62,2 мільёна.

Што гэта значыць? Бела
русь не стала менш выраб
ляць тавараў. Яна стала ме
ней іх прадаваць, і гэта тры
вожная прыкмета. Гэта азна
чае, што нашыя партнёры ад
даюць  перавагу  таварам  з
іншых краін. І тое, што бела
рускія прадпрыемствы неда
атрымліваюць  прыбытак  –
гэта яшчэ палова бяды. На
шыя вытворцы губляюць тра
дыцыйныя  рынкі  збыту  –  у
першую чаргу, у Расіі і іншых
краінах СНД.

Прычыны  гэтага  ўсяго
зразумелыя.  На  многіх  ай
чынных прадпрыемствах сас
тарэлыя лініі і абсталяванне,
адпаведна  прадукцыя  мае
большую  цану  пры  горшай
якасці. Так што гаворка тут
не пра кепскую працу аддзе
лаў збыту асобных прадпры
емстваў,  а  пра  глабальную
праблему, з якой сутыкаецца
беларуская эканоміка.

Некалі Беларусь называлі
“зборачным  цэхам”  Саюза
ССР.  Той  цэх  разам  з  усім
сваім абсталяваннем даўно
маральна састарэў, ператва
рыўся ў кустарную вытвор
часць,  прадукцыя  якога  не
можа канкураваць з прадп

рыемствамі суседніх краінаў,
не кажучы ўжо пра лідэраў
сусветнай эканомікі. Выйсце
бачыцца ў неадкладнай, па
куль яшчэ не позна, мадэрн
ізацыі вытворчасці і тэхнало
гіяў.  Але  гэта  патрабуе  рэ
сурсаў, у тым ліку, замежных
інвенстыцыяў.

Штогод беларускі ўрад за
яўляе пра планы дасягнуць
станоўчага сальда ў знешнім
гандлі.  І кожнага разу пры
канцы году статыстыка заста
ецца бязрадаснай. Калі такімі
тэмпамі справа пойдзе далей,
беларускія прадпрыемствы
вымушаныя будуць спыняць
вытворчасць, альбо далей ад
праўляць  прадукцыю  на
склад.  А  навошта  яна  тады
патрэбна?

КОЛЬКІ БУДЗЕМ
ПЛАЦІЦЬ ЗА ГАЗ?

Не паспеем азірнуцца, як
прыйдзе другі квартал 2008
году.  А  значыць,  цана  на
російскі  газ  ізноў  можа
ўзрасці.  Бо  паводле  пагад
нення, падпісанага паміж Бе
ларуссю  і Расіяй, кошт блакі
тнага  паліва  ў  памеры  119
даляраў за тысячу кубамет
раў  зафіксаваны  толькі  на
першы квартал гэтага году.

Пасол  Расіі  ў  Беларусі
Аляксандр Сурыкаў упэўне
ны,  што  цана  павялічыцца,
хоць  і нязначна. Ён не стаў
называць какрэтныя лічбы,
адзначыўшы  толькі,  што
кошт  газу  ўзрасце  ў  межах
10% ад той сумы, якая дзейн
ічае зараз. То бок, недзе на
1011 даляраў за кожную ты
сячу кубоў.

Катастрофы ў гэтым няма.
Хоць і такое нязначнае ўзда
ражанне  можа  адбіцца  на
кошце беларускіх тавараў, а
значыць  –  паўплывае  і  на
ўнутраныя,  і на экспартныя
цэны.  Афіцыйныя  крыніцы
маўчаць пра тое, ці закрана
лася гэтая тэма падчас пера
моваў Лукашэнкі з Пуціным
у Сочы 3 лютага. Цалкам маг
чыма, што пры ўмове выка
нання  кіраўніцтвам  РБ
нейкіх сакрэтных дамоўле
насцяў, дасягнутых яшчэ пад
час  візіту  Пуціна  ў  Мінск,
цана  на  газ  застанецца  ра
нейшай.  Гэтая  цана  стала
апошнім часам дзейсным ры
чагом ціску на Мінск.

Алег Ман

ЗАМЧЫШЧА Ў СТЫЛІ ХАЙ-ТЭК Саюздрук

АЛЬБО “ВОЕННАЯ ГАЗЕТА” СУПРАЦЬ НАВАБРАНЦА ЖАЛЕЗНІЧЭНКІ

Як робяцца хвалі“ЛЁЖАЧЫ Ў ЛЁЖКУ”
ЦІ АБ ТРАДЫЦЫЯХ ПАРЛАМЕНТАРЫЗМУ

Мінулы раз я цікавіўся –
як будзем адзначаць Дзень
Волі?  Парадавала  адказам
шаноўнае  Радыё  Свабода.
Ужо гучыць у эфіры перадача
“Архівы БНР”, кожную раніцу
хтосьці з вядомых беларусаў
расказвае, як плануе асабіста
адзначыць гэты дзень, неўза
баве пачнуць чытаць літара
турныя творыфантазіі. А што
ж іншыя рэдакцыі? Іншыя бе
ларускія арганізацыі? З таго
ж радыё я пачуў, што Нацыя
нальны юбілейны камітэт ат
рымаў  адмоўны  адказ  ад
уладаў на прапанову адзна
чыць 90я ўгодкі Беларускай
Народнай Рэспублікі.  І што

далей? Няўжо нічога больш
не плануецца, не рыхтуецца?
У тым адзіным радыёрэпар
тажы  адказаў  на  гэтыя  пы
танні не было.

Калісьці радыё  і TV вяло
простыя трансляцыі пасед
жанняў Вярхоўнага Савету.
Можна было сачыць, як ідзе
абмеркаванне  складаных
грамадскіх  праблем,  як  у
спрэчцы нараджаюцца і пры
маюцца важныя рашэнні. А
чаму б цяпер беларускім гра
мадскім арганізацыям і жур
налістам  не  дамовіцца  пра
такія трансляцыі? Такім чы
нам для грамадства была б
захаваная традыцыя сапраў

днага парламентарызму.
Моўныя заўвагі. На Еўра

радыё Наста Ігнатовіч паве
даміла, што “падлічаны ўрон,
які прынесла беларусам заба
стоўка  польскіх  мытнікаў”.
Каб  жа  хто  падлічыў,  якія
страты церпяць беларусы ад
няўважлівага  стаўлення  да
сваёй роднай мовы.

На  Свабодзе  ў  “Начной
чытанцы” Артур Клінаў чытаў
фрагменты  свайго  “Горада
Сонца”. Прыблізна так – ран
іцай рана мама ішла з хаты,
яна ўдзельнічала ў дэманст
рацыі, а я, “лёжачы ў лёжку”,
глядзеў  тэлевізар  і  сіліўся
ўбачыць яе сярод натоўпу...

Але да шаноўнага Артура я
не маю вялікай прэтэнзіі. Ён
мастак, напісаў класную мас
тацкую кнігу і ў нейкіх праб
лемах філалогіі, можа, добра
не знаецца. Тут прэтэнзія да
рэдактара з радыё. Перадача
ж ішла не ў простым эфіры.
Можна было пачуць памылкі
і папрасіць перачытаць фра
зу.  І  ўдвая  будзе  крыўдна,
калі гэтая памылка пераня
сецца ў аўдыёкнігу “Начной
чытанкі”  і  там  будзе  паўта
рацца кожны раз.

Сяржук Вітушка

Пасол  Латвійскай  Рэс
публікі  Майра  Мора  дала
інтэрв’ю газеце “Беларусь се
годня”, дзе падзялілася сваім
поглядам на перспектывы ту
рыстычнага бізнесу ў нашай
краіне.

“Есть один культурный
проект, который, как мне ка-
жется, недооценивает бело-
русская сторона. В Даугавпил-
се есть мировая знамени-
тость Марк Родко, а в Витеб-
ске — мировая знаменитость
Марк Шагал. Совместный про-
ект Даугавпилса и Витебска
предусматривает создание
специального туристического
маршрута на родину этих
всемирно известных художни-
ков. (...) Причем патронессой
проекта с первого дня стала
тогдашний президент Лат-
вии Вайра Вике–Фрейберга! И я
бы хотела видеть патроном
центра Марка Шагала вашего
Президента... ”

Бедны  Шагал.  За  што  ж
яго так не любіць спадарыня
Мора? Ці яна яшчэ не зусім
разабралася, куды яна прые
хала? Большы абсурд уявіць
цяжка. Пад патранажам Аляк
сандра Рыгоравіча ўжо быў
Францыск Скарына, чыё імя
выгнанае з галоўнага прас
пекта сталіцы. Пра сімволіку і
родную мову можна не згад
ваць.

А  “Рэспубліка”  знаёміць
чытачоў з грандыёзнымі пла
намі адбудовы мінскага зам
чышча.

“Итак, проект предусмат-
ривает снос нескольких зда-
ний. Со стороны Раковского
предместья это средняя шко-
ла № 44 и жилой дом № 5 на
проспекте Победителей. Здесь
воссоздадут квартал заст-
ройки XVIII—XIX веков. (…)

Но самые интересные из-
менения произойдут на берегу
Свислочи в районе площади 8
Марта. На месте Дома физ-
культуры появится Нацио-
нальный историко-археологи-
ческий центр с прогулочными
террасами и подземными экс-
позиционными залами. Спус-
тившись вниз, попадаешь в
музей. Здесь — фундамент
храма XII века, фрагменты
древних улиц и земляного вала
с укреплениями...

По задумке проектировщи-
ков, в антураж старины впи-
шутся элементы hi-tech – эле-
гантные навесы из прозрач-
ных материалов, зеркальное
остекление зданий”.

Абраны,  на  маю  думку,
самы  няўдалы  варыянт  рэ
канструкцыі Замчышча. На
вошта зносіць адны савецкія
будынкі, каб пакінуць другі?
Які яшчэ  і будзе закрываць
сабой кварталы “пад стары

ну”? У антураж якой, у сваю
чаргу, павінны нейкім чынам
упісацца  элементы  hitech.
Аніякай  даўніны  на  месцы
Замка не будзе.

А  “Белорусская  военная
газета”  да  сённяшняга  дня
шукае гітлераўскіх паслуга
чоў. І знаходзіць іх сярод ма
ладых людзей, якім не даспа
добы  сённяшняя  ўлада.  Гэ
тым разам ахвярай “БВГ” стаў
Зміцер Жалезнічэнка, адліча
ны па палітычных матывах з
Гомельскага  дзяржаўнага
ўніверсітэта  і  прызваны  ў
войска.

“Интересно, а как бы по-
ступил господин Железничен-
ко, если, представим такое,
ему предложили бы послужить
под бело-красно-белыми зна-
менами «белорусской самопо-
мощи», где-то в 1942-1943 го-
дах, или в дивизии СС «Бела-
русь» в 1945 году?..

Для белорусской оппозиции
главными героями и, соб-
ственно, духовными предте-
чами были и остаются колла-
борационисты Франц Кушаль,
«доктор» Ермаченко, Юлиан
Сакович, ставшие руководи-
телями «белорусской самопо-
мощи – самообороны», Вла-
дислав Козловский, окружной
референт БСА Слуцкого окру-
га, «профессор» Островский,
так называемый президент

БЦР, и, конечно, главные «куль-
турно-идеологические симво-
лы» – Наталья Арсеньева, Ла-
риса Гениюш и т.д.

Какие здесь нужны еще ком-
ментарии?..”

Сапраўды,  а  якія  тут  мо
гуць  быць  каментары?  Тут
ужо медыцынская дапамога
патрэбна.  “Адмазваць” Жа
лезнічэнку ад нацыянальна
га сцяга і Арсенневай з Гені
юш у мяне няма аніякага жа
дання.

Алесь Канюціч

Ад рэдакцыі: Старшыня
Партыі  БНФ  Лявон  Барш
чэўскі  накіраваў  рэдакцыі
«Белорусской военной газе
ты» («Во славу Родины») ліст,
у якім абвяргае інфармацыю,
распаўсюджаную ў артыкуле
«Дима  Железниченко  как
зеркало несостоявшейся „ва
сильковой революции“» (вы
пуск ад 30.01.2008 г.). Л.Барш
чэўскі  лічыць,  што  звесткі,
выкладзеныя ў згаданым ар
тыкуле, «пабудаваныя на пад
тасоўках» і зневажаюць дзе
лавую  рэпутацыю  Партыі
БНФ. 6га лютага газета над
рукавала ліст Баршчэўскага
на сваім сайце, а таксама рэ
дакцыйны каментар, у якім
настойвае  на  сваіх  раней
шых пазіцыях.

Невядомая
Беларусь

ЗАКОНЫ ПРЫРОДЫ
НЕСПРАВЯДЛІВАСЦЬ У ПРЫБІРАЛЬНЯХ

Фотафакт

Стрэмкі

7 лютага 1546 году ў Ля
хавічах  прыйшоў  на  свет
Хведар Еўлашоўскі, беларускі
палітык і пісьменнікмемуа
рыст. Ён меў шырокія веды ў
галіне  матэматыкі,  справа
водства і юрыспрудэнцыі. Еў
лашоўскі — адзін з аўтараў
тагачаснага крымінальнага
кодэкса — “Трыбунала Вялі
кага  Княства  Літоўскага“.
Ягонаму  пяру  належыць
самы ранні твор мемуарнага
жанру ў беларускай літара
туры,  які  называўся  “Гіста
рычныя запіскі“.

8 лютага 1676 году памёр
маскоўскі  цар  Аляксей
Міхайлавіч. У расійскую гісто
рыю ён увайшоў як «цішай
шы і дабрэйшы». У беларус
кую  –  як  пачынальнік  тры
наццацігадовае вайны, у вы
ніку якой быў забіты кожны
другі жыхар нашага краю.

9 лютага 1892 году была
пастаўлена першая беларус
кая опера. Адбылося гэта ў
Мінску. Кампазітар Станіслаў
Манюшка напісаў музыку да
п’есы Вінцэнта ДунінаМарц
інкевіча. Двухактовая каме
дыяопера  мела  назву  “Ся
лянка“ або “Вясковая ідылія“.
Героі ўпершыню спявалі па
беларуску, а не папольску,
як было прынята дагэтуль.

10 лютага  1938  году  ў
Расіі  карныя  органы  НКВД
расстралялі класіка беларус
кай літаратуры Максіма Га
рэцкага. Пакручасты лёс не
перашкодзіў Гарэцкаму на
пісаць сапраўдныя шэдэўры
нацыянальнае  прозы,  кнігі
“На  імперыялістычнай вай
не”, “Дзве душы”, “Камароўс
кая хроніка”. Пасля расстрэ
лу пісьменніка многія ягоныя
творы доўгі час былі забаро
неныя.

12 лютага 1798 году пакі
нуў гэты свет Станіслаў Аў
густ  Панятоўскі,  апошні
польскі кароль і вялікі князь
літоўскі. Ён паходзіў з бела
рускай шляхты і пахаваны на
тэрыторыі Беларусі — у Воў
чыне каля Вялікага Літоўска
га. Яму прыпісваюць аднача
сова росквіт і заняпад наша
га краю.

Калі мы кажам – прырода,
дык і маем на ўвазе “прыро
ду” – лясы, лугі, рэкі, звяроў і
птушак. Між тым, і мы самі з
усёй  нашай  цывілізацыяй  і
культурай, з усімі дэмакраты
ямі  і аўтарытарызмамі, сой
мамі і вертыкалямі, гарадамі
і вёскамі, аўтамабілямі і маб
ільнікамі  –  таксама  частка
Прыроды. А значыць, падпа
радкоўваемся  адным  і  тым
жа законам. Хочам гэтага ці
не.

Калісьці гасцяваў я ў ад
ной самотнай жанчыны, сва
ячкі. Добрая вясковая кабета
напякла  ў  мой  гонар,  як  у
нас казалі, цэлы “касцёр га
ладак”, што так смачна пахлі,
проста спакушалі сваім выг
лядам... А тут яшчэ растопле
нае масла сквірчыць на па
тэльні! – але толькітолькі я
згарнуў трубачкай першую
“галадку”, як у хату ўварвала
ся гаспадыня ў збітай на бок
хустцы  з  крыкам:  “КАРОВА
БЕГАЕЦЦА!!!”

“Бегаецца”,  —  значыць,
хоча да быка. А карова ў бе
ларускай вёсцы – істота свя
тарная, што там ваша Індыя!
То й кожнае яе жаданне – за
кон. Тым больш – да быка.

Але рэзідэнцыя каровіна
га  правадыра  –  у  суседнім
“калхозе”. За тры кіламетры.
Ох, і намучыўся я з гэтай ра
гатай Кармэн! Звычайна па
вольная і пакорлівая жывёлі
на зрабілася шалёнай і нара
вістай. Ірвалася з рук, станав
ілася на дыбкі,  і тады мы на

гадвалі скульптурныя групы з
Анічкавага мосту ў Піцеры. І
не растлумачыш тупой скаці
не, што вядзеш яе на сустрэ
чу з тым, каго яна так прагне!

На шчасце, калхозны Зе
вес не пагрэбаваў каханкай, і
назад рагуля ішла ціха і спа
койна. Як карова.

А ўспомнілася мне гэтая
гісторыя, калі глядзеў тэлепе
радачу пра Швецыю. Адразу
былі сюжэты пра эканоміку,
палітыку,  ахову  здароўя,
жыццёвы ўзровень. А напры
канцы вядучы папярэдзіў –
сёння не першага красавіка,
таму, нягледзячы на невера
годнасць таго, што вы пачуе
це,  –  усё  чыстая  праўда.  А
слухаць і глядзець варта, бо
неўзабаве тое ж будзе і ў нас.

Вырашылі ў Швецыі раз  і
назаўсёды  ліквідаваць  ня
роўнасць паміж мужчынамі і
жанчынамі.  Роўнасць  мае
быць татальнай і паўсюднай.
Ва ўсіх органах улады – 50 на
50, колькі мужыкоў, столькі й
баб. Пытанне вопраткі выра
шана  даўно  –  “унісэкс”,  і
ніякіх там “крок управа, крок
улева”. У цырульнях ліквіда
валі падзел залаў на мужчын
скія і жаночыя. Знішчылі роз
ніцу ў імёнах – хочаш, назы
вай дзяўчынку мужчынскім
імем,  хочаш  –  наадварот,
хлапца  дзявочым.  Але  не
справядлівасць заставалася. У
прыбіральнях!  Найперш
ліквідавалі пісуары. Хай му
жыкі  таксама  прысядаюць!
Але нашчадкі вікінгаў адста

ялі сваю сантэхніку. Ах так!
Тады  й  мы,  кабеты,  мусім
мець пісуары. Прыдумалі спе
цыяльныя  леечкі,  надрука
валі плакацікі – куды і як гэту
леечку падстаўляць...

Ніякіх там заняткаў кштал
ту “кадрыць дзеўку”! Хай хто
паспрабуе ў кавярні ці рэста
ране – ахова тут жа выкіне
нахабу прэч. А дзеўкам прыс
таваць да хлапцоў – можна. У
выніку шведы баяцца і пазбя
гаюць сваіх баб як чумы.

У дзіцячых садках выціра
юць дупы дзецям таксама  і
мужчыны. Але бяда  ім! Не з
дзецьмі. З самотнымі маму
сямі.  Адзін  жанаты  малады
чалавек  з  Літвы  праз  гэта
мусіў звольніцца  і ўцякаць.
Бо згаладнелая мамуся, тры
маючы за руку свайго дзіцён
ка,  другой  рукой  палезла
хлапцу ў прарэх.

Чым не карова, што ніяк
не можа “пабегацца”?

Прырода!
Вось  за  вакном  вераб’і

мітусяцца  каля  кармушкі  –
мацнейшыя  выштурхоўва
юць слабейшых, валтузяцца,
аж пер’е ляціць. Ці ж не тое ў
нас – каля ўладных і няўлад
ных  кармушак,  у  партыях  і
таварыствах, рэдакцыях і вы
давецтвах...  І  заўсёды  над
віртуозамі смычка і пэндзля
возьмуць  верх  “віртуозы
локця”. Законы прыроды.

Падпарадкуемся? Ці – паз
магаемся?

Алег Аблажэй

Аўтары кнігі «222 альбомы
беларускага рока» Вітаўт
Мартыненка і Анатоль Мяль-
гуй прэзентавалі сваё выдан-
не ў Чырвоным касцёле.. На
здымку: выступае бард Зміцер
Бартосік.Мінск, 3 лютага
2007 году

ГІСТОРЫЯ ЗА ШКЛОПАКЕТАМІ
“ДОМ РУМЯНЦАВА” ПЕРАТВАРЫЎСЯ Ў ТУРЫСТЫЧНЫ МУЛЯЖ

«За мостам, цераз Свiслач,
на левым, няцотным баку За
хар’еўскай  вулiцы,  стаяў
маленькi, нiчым не прыкмет
ны  драўляны  домiк,  якому
суджана  было  ўвайсцi  ў
гiсторыю расійскага рэвалю
цыйнага руху». Так пісаў за
савецкім  часам  Яфім  Са
доўскі  ў  сваёй  кнізе  “Гіста
рычныя помнікі Беларусі”.

Дамок, у якім жыў прыкан
цы  ХІХ  стагоддзя  ў  Мінску
чыгуначнік  Румянцаў,  сап
раўды  быў  не  надта  прык
метны. Сацыялдэмакратаў і
бундаўцаў, якія сабраліся тут
1 (13) сакавіка 1898 году на
канспіратыўную сходку, трэ
ба думаць, гэта цалкам зада
вальняла.

Цікава,  што  ўдзельнікі  1
з’езду РСДРП, у тым ліку, Ру
мянцаў і яшчэ два нараджэн
цы  Мінска  з  цягам  часу
адышлі  ад  рэвалюцыйнай
дзейнасці. Петрусевіч, які быў
членам  кіруючага  цэнтра
РСДРП, пасля Кастрычніцкай
рэвалюцыі з’ехаў у Польшчу,
працаваў  там  адвакатам.
Вігдорчык стаў прафесарам,
арганізаваў  у  20я  гады  ў
РСФСР Інстытут прафесійных
захворванняў, пісаў навуко
выя працы ў галіне сацыяль
нага страхавання. Большасць

астатніх дэлегатаў скончылі
жыццё на эміграцыі – хто ў
Германіі, а хто і ў Японіі. Гэта,
хутчэй за ўсё, уратавала іх ад
бальшавіцкіх рэпрэсіяў.

Магчыма, тая акалічнасць,
што  ні  Ленін,  ні  Сталін,  ні
хтонебудзь яшчэ з вядомых
бальшавікоў  да  1  з’езду
РСДРП  дачынення  не  мелі,
паспрыяла таму, каб на мес
цы дома Румянцава не збуда
валі  якінебудзь  пампезны
мемарыял з граніту і марму
ру.  Падчас  вайны  дом  быў
спалены, але ў 1948м адноў
лены ў блізкім да пачаткова
га выглядзе.

Да самага апошняга часу
доммузей быў адным з най

больш прывабных аб’ектаў
для  турыстаў.  І  не  толькі
таму, думаецца, што людзей
так  цікавіць  гісторыя  рас
ійскай  сацыялдэмакратыі.
Проста  гэты  дом  нагадваў
сваім выглядам пра дарэва
люцыйны Мінск, ад якога, на
жаль, амаль нічога не заста
лося.

Два  гады  таму  Міністэр
ства культуры РБ вырашыла
зрабіць капітальны рамонт
будынка  –  упершыню  за
апошнія 60 гадоў. І ўзяліся за
яго ўсур’ёз. Калі ўжо раман
таваць – дык напоўніцу! Са
шклопакетамі, кандыцыяне
рамі,  гіпсакартонам.  На
другім паверсе цяпер будуць

адміністрацыя,  турбюро  і
канферэнцзала.  А  на  пер
шым, як абяцаюць, захаваец
ца “музейная частка”. Гісто
рыі, як бачым, давядзецца па
цясніцца.

Сціплым “домікам” музей
цяпер наўрад ці нехта наза
ве. Рамонт у ім, трэба спадзя
вацца, завершыцца да 110й
гадавіны з’езду. Добра было
б, каб дом хаця б не пакрылі
якім  сайдынгам.  І  каб  на
звыклае месца вярнуўся ста
ры нумарны знак: вуліца За
хар’еўская, 133.

Максім Пешка

Дом-музей 1-га з’езду РСДРП да еўрарамонту… і пасля. На фасадзе з’явілася вентыляцыя, ува-
ходныя дзверы ўпрыгожаныя сучаснай фурнітурай. Справа здымак газеты “Свабода”. Мінск, прас
пект Незалежнасці, 31а. 28 студзеня 2008 году.


